
K O M E N T 
 

Pershendetje 

 

Dje me daten 08.11.2017 ne faqen e DPT ne rubriken  “Te rejat e fundit”  ka dale njoftimi 

“Tatimpagues tregoni kujdes kur kryeni transaksione” (ne fund i gjithe njoftimi). 

 

Ne kete njoftim ka dy paragrafe qe terheqin vemendjen dhe konkretisht citoj: 

 

“Nga mbikëqyrja që Administrata Tatimore u ka bërë të dhënave lidhur me transaksionet e 
kryera midis tatimpaguesve rezultojnë raste kur tatimpagues me status aktiv realizojnë transaksione, në 

adresë të tatimpaguesve, persona fizikë, që janë me status pasiv. 

Konkretisht nga kontrolli i të dhënave në Drejtorinë e Tatimpaguesve të Mëdhenj, rezulton që për 

vitin 2017, tatimpagues të klasifikuar si të mëdhenj, kanë faturuar rreth 11 mijë transaksione, në adresë 

të tatimpaguesve, persona fizikë, që janë me status pasiv.” 

 

Nga keta dy paragrafe terhiqet vemendja qe do te penalizohen te gjithe ata tatimpagues qe kryejne 

transaksione ndaj personave fizike apo juridike qe jane me status pasiv  

 

ose e thene ndryshe 

 

Do te penalizohen te gjithe ato subjekte qe u shesin mallra apo sherbime subjekteve passive 

 

 

 

A eshte e drejte kjo? 

 

Per mua JO                               pasi: 

 

 
Kjo fryme e ketij njoftimi, eshte e pa sakte dhe e pa bazuar ne ligj. 

 

E sakta eshte: 

 

Te penalizohen te gjithe ato subjekte pasive kur blene apo shesin. 

 

Akoma dhe njehere 

 

Penalizimi eshte per bleresin pasiv dhe jo per shitesin ose e kunderta 

Penalizimi eshte per shitesin pasiv dhe jo per bleresin 

 



 

Argumenti ligjor  

 

 i ketij arsyetimi konsiston ne Ligjin 9920 date 19.05.2008 “Per Procedurat Tatimore ne RSh” 

neni 44 pika 7 paragrafi i dyte ku kemi citoj: 

 

Çdo transaksion i kryer nga tatimpaguesit, persona fizikë apo juridikë, tregtarë, që janë në 

regjistrin pasiv, konsiderohet shkelje administrative dhe dënohet në përputhje me këtë ligj. 

 

Deri ketu, ne konceptin tim eshte gjithçka e qarte, por, 

 

 ne UMF 24 date 02.09.2008 “Per Procedurat Tatimore ne RSh” pika 44.7 paragrafi trete per kete 

çeshtje kemi citoj: 

 

Gjithashtu për çdo transaksion të kryer nga një tatimpagues blerës me një tatimpagues shitës që 

është në regjistrin pasiv, i publikuar në faqen zyrtare të tatimeve në listën e tatimpaguesve pasiv, 

konsiderohet shkelje si për shitësin dhe për blerësin dhe ky i fundit është përgjegjës bashkë me 

furnizuesin (shitësin) për pagesën e TVSH-së. 

 

Ne kete paragraf lind edhe ngateresa, qe per mendimin tim eshte sa interpretative aq dhe e 

kundraligjeshme, dhe 

 

Se pari ketu behet fjale per nje tatimpagues blerës me një tatimpagues shitës që është në 

regjistrin pasiv dhe jo per një tatimpagues shitës me një tatimpagues blerës që është në regjistrin 

pasiv. 

Se dyti dhe me kryesori eshte fakti qe primar e prevalues eshte ligji dhe jo udhezimi e mbi kete 

baze udhezimi nuk ka te drejte te tejkaloje ligjin. 

 

Per krahasim te ketij argument sjell ne vemendje Vendimin e Gjykates se Lartet e dates 

19.07.2017 ne lidhje me tvsh-ne e avokateve. 

 

Ky vendim merr ne analize VKM 953, datë 29.12.2014 Per Tvsh-ne i cili ne nenin 11 pika 1 

percakton: 

Në  zbatim  të  nenit  117,  të  ligjit,  kufiri minimal i regjistrimit për tatimin mbi vlerën e 

shtuar është qarkullimi prej 5 milionë (pesë milionë) lekë në një vit kalendarik, përveç rasteve të 

përcaktuara në pikën 2, të këtij neni. 

Ndersa ligji 92/2014 date 24.04.2014 Per Tvsh-ne ne nenin 117 pika 2 

Kufiri minimal i regjistrimit për TVSH-në përcaktohet me vendim të Këshillit të Ministrave. 

 

Midis ketyre dy dipozitave, ndryshimi eshte se VKM-ja ka shtuar togfjaleshin përveç rasteve 

 

Duke analizuar keto dy momente Gjykata e Larte ka arsyetura: 

44. Ligjvënësi e ka parashikuar dhe është shprehur qartë në ligj duke i përcaktuar në mënyrë 

shteruese kompetencat e organit administrativ, (Këshillit të Ministrave ). Ai duhet të ushtrojë vullnetin e 

tij brenda kornizës ligjore dhe në interes të publikut. Kështu në analize të nenit 117 të ligjit, e cila 
përcakton kompetencën që i është dhënë Këshillit të Ministrave, ky organ ka të drejtë vetëm të përcaktojë 

kufirin minimal të regjistrimit për TVSH-në, por nga ana e Këshillit të Ministrave me anë të VKM-së 

objekt gjykimi përveçse është përcaktuar kufiri minimal i regjistrimit të TVSH-së, në pikën 2 të saj janë 

bërë edhe disa përjashtime ku përfshihet edhe profesioni i avokatit, duke përcaktuar kufirin minimal 

“Zero” për regjistrimin si subjekt i TVSH-së.   

46. Përfundimisht Kolegji Administrativ i Gjykatës së Lartë në interpretim të dispozitave të ligjit 

rezulton qartë që Këshilli i Ministrave duhet të përcaktojë vetëm kufirin minimal të regjistrimit për TVSH-
në por jo të përcaktojë ndonjë rregullim tjetër apo kufi tjetër minimal regjistrimi për TVSH-në për 

subjekte të veçanta pasi në asnjë rast ligji nuk e përcakton shprehimisht që Këshilli i Ministrave i ka 

kompetencat për të përcaktuar kufi minimal të ndryshëm për subjekte të apo profesione të veçanta.  



48. Ky disponim në VKM nr.953, datë 29.12.2014 “Për dispozitat zbatuese të ligjit nr.92/2014 

“Për tatimin mbi vlerën e shtuar në Republikën e Shqipërisë” i këtij organi administrativ është jashtë 

kompetencave që ligji i ka njohur pasi siç u tha dhe me lart KM është kompetent vetëm për të vendosur 

kufizimin minimal të regjistrimit për TVSH-në.  Dhe vendimi 

 

Shfuqizimin pjesërisht të aktit administrativ VKM nr.953, datë 29.12.2014 “Për dispozitat 
zbatuese të ligjit nr.92/2014 “Për tatimin mbi vlerën e shtuar në Republikën e Shqipërisë” në nenin 11, 

pika 2, për profesionin e avokatit. 

 

Ne baze te ketij arsyetimi, me lind e drejta, qe per rastin ne analize te them, qe ligji i procedurave 
ka percaktuar qarte qe:  

“çdo transaksion i kryer nga tatimpaguesit, persona fizikë apo juridikë, tregtarë, që janë në 

regjistrin pasiv, konsiderohet shkelje administrative dhe dënohet në përputhje me këtë ligj“ ,  
pra ndeshkohen vetem subjektet qe jane pasiv kur ata kryejne transaksione shitje dhe blerje dhe 

nuk i ka lene te drejte MF (dhe akoma me shume DPT) qe ne kete pike te fuse edhe subjektet qe jane 

aktive. 

Pra me arsyetimin qe ben Gjykata e Larte me reference te saj, del dhe per rastin e mesipern ku 
UMF e ka kopenetcen deri te ligji I cili thote  

Çdo transaksion i kryer nga tatimpaguesit, persona fizikë apo juridikë, tregtarë, që janë në 

regjistrin pasiv, konsiderohet shkelje administrative dhe dënohet në përputhje me këtë ligj.  
dhe jo per ta konsideruar shkelje si për shitësin dhe për blerësin dhe ku ky i fundit është 

përgjegjës bashkë me furnizuesin (shitësin) për pagesën e TVSH-së. 

 

Perfundimisht, sipas meje çdo interpretim i ketij problemi, jashte konteksit te ligjit, 

eshte i gabuar dhe i kundra ligjshem.  

 

Ne shtese te ketij argument do te thosha qe ne rast se duhet bere penalizim, kete duhet ta 

vendose ligjvenesi dhe jo aktet nenligjore. 

 

Ju faleminderit 

Luan Gosnishti 

Auditues Ligjor 

 

 

 

 

 

 

 

 

 

 

 

 

 

 

 

 

 

 

 

 

 

 

 



Ligji .9920, datë 19.5.2008 

PËR PROCEDURAT TATIMORE NË RSH 

 

 Neni 44 

Kalimi në regjistrin pasiv 
1. Administrata tatimore transferon regjistrimin e tatimpaguesit nga regjistri aktiv në regjistrin 

pasiv, që mbahet nga administrata tatimore, në rast se përmbushet, të paktën, një nga kushtet e 

mëposhtme: 

a)  nuk  ushtron  më  veprimtari  tregtare  për  një  periudhë  tatimore  prej  12  muajsh  të 
njëpasnjëshëm; 

b)  nuk  dorëzon  deklaratën  tatimore  për  një  periudhë  tatimore  prej  12  muajsh  të 

njëpasnjëshëm; 
c) deklaron në QKB pezullim veprimtarie tregtare. 

2. Për periudhën e qëndrimit në regjistrin pasiv, tatimpaguesi nuk paraqet deklarata periodike 

tatimore dhe ndaj tij nuk llogariten gjoba për mosdeklarim tatimor. (Ndryshuar me Ligj Nr. 112/2016, 

datë   03.11.2016). 
3. Administrata tatimore, brenda 10 ditëve kalendarike nga data e transferimit të regjistrimit në 

regjistrin pasiv, njofton tatimpaguesin me shkrim. 

4.  Transferimi  i  regjistrimit  tatimor  nga  regjistri  aktiv  në  regjistrin  pasiv  nuk eliminon 
detyrimin tatimor ekzistues dhe nuk e ndalon administratën tatimore për vlerësimin ose mbledhjen e 

detyrimit tatimor, pas transferimit në regjistrin pasiv. 

5.  Kur  tatimpaguesi  rifillon  veprimtarinë,  administrata  tatimore  automatikisht transferon 

regjistrimin  nga regjistri  pasiv  në  regjistrin  aktiv.  (Ndryshuar me  Ligj  Nr.112/2016, datë 
03.11.2016.). 

6.  Shfuqizohet me Ligj nr. 164/2014, dt. 4.12.2014.) 

7. Administrata tatimore qendrore publikon në faqen zyrtare të internetit të Drejtorisë së 
Përgjithshme të Tatimeve dhe mban të përditësuar listën e tatimpaguesve që janë në regjistrin pasiv. 

Çdo transaksion i kryer nga tatimpaguesit, persona fizikë apo juridikë, tregtarë, që janë në 

regjistrin pasiv, konsiderohet shkelje administrative dhe dënohet në përputhje me këtë ligj..  
(Ndryshuar me Ligj nr. 164/2014, dt. 4.12.2014.) 

 

UDHËZIM Nr.24, datë 02.09.2008 
PËR PROCEDURAT TATIMORE NË RSH 

44. Kalimi ne regjistrin pasiv 

44.7 . Administrata tatimore përditëson në mënyrë të vazhdueshme dhe publikon në faqen zyrtare 

elektronike të Drejtorisë së Përgjithshme të Tatimeve, listën e tatimpaguesve, të cilët kanë kaluar në 
regjistrin pasiv, duke evidentuar emrin e tatimpaguesit e NIPT-in e tij. (Ndryshuar UMF 26, 

dt.16.12.2014). 

Çdo transaksion i kryer nga tatimpaguesit, persona fizikë apo juridikë, tregtarë që janë në 

regjistrin  pasiv,  konsiderohet  shkelje  administrative  dhe  dënohet  në  përputhje  me  dispozitat ligjore. 

Gjithashtu për çdo transaksion të kryer nga një tatimpagues blerës me një tatimpagues shitës që 

është në regjistrin pasiv, i publikuar në faqen zyrtare të tatimeve në listën e tatimpaguesve pasiv, 

konsiderohet shkelje si për shitësin dhe për blerësin dhe ky i fundit është përgjegjës bashkë me 

furnizuesin (shitësin) për pagesën e TVSH-së.  

 

Njoftimi i DPT        08.11.2017 

 

Nga mbikëqyrja që Administrata Tatimore u ka bërë të dhënave lidhur me transaksionet e kryera 
midis tatimpaguesve rezultojnë raste kur tatimpagues me status aktiv realizojnë transaksione, në adresë të 

tatimpaguesve, persona fizikë, që janë me status pasiv. 

 

Konkretisht nga kontrolli i të dhënave në Drejtorinë e Tatimpaguesve të Mëdhenj, rezulton që për 
vitin 2017, tatimpagues të klasifikuar si të mëdhenj, kanë faturuar rreth 11 mijë transaksione, në adresë të 

tatimpaguesve, persona fizikë, që janë me status pasiv. 

 



Administrata tatimore, është duke e shtrirë këtë verifikim edhe tek drejtori të tjera rajonale 

tatimore. 

 
Çdo transaksion i kryer nga tatimpaguesit, persona fizikë apo juridikë, tregtarë, që janë në 

regjistrin pasiv, konsiderohet shkelje administrative dhe dënohet në përputhje me ligjin. 

 
Për çdo rast që nga furnizuesit është shënuar fiktivisht NIPT-i i blerësit, realisht me status pasiv, 

ndaj lëshuesit të faturës tatimore do të aplikohet dënim administrativ.  

 

Nëse tatimpaguesi me status pasiv, ka kryer aktivitet, ndaj tij administata tatimore, përveç dënimit 
administrativ, do të kryejë edhe vlerësim tatimor për të gjithë periudhën që ai ka qenë në regjistrin pasiv. 

 

Shkelje të përsëritura të kësaj natyre, bazuar në nenin 116, pika 1 të ligjit të procedurave tatimore 
do të konsiderohen si evazion tatimor si dhe vepër penale bazuar në nenin 131 të ligjit procedurial. 

 

Transferimi i tatimpaguesit nga regjistri aktiv në regjistrin pasiv, mundësohet, në rast se 

përmbushet, të paktën, një nga kushtet e mëposhtme:  
 

a) nuk ushtron më veprimtari tregtare për një periudhë tatimore prej 12 muajsh të njëpasnjëshëm;  

b) nuk dorëzon deklaratën tatimore për një periudhë tatimore prej 12 muajsh të njëpasnjëshëm; 
c) deklaron në QKB pezullim veprimtarie tregtare dhe kjo e fundit e ka miratuar pezullimin, i cili 

i është njoftuar edhe administratës tatimore. 

 
Në faqen zyrtare të Drejtorisë së Përgjithshme të Tatimeve, mund të konsultoni listën e 

përditësuar të tatimpaguesve që janë në regjistrin pasiv. 

 


